
ELEKTROMOBILLARGA TEXNIK XIZMAT 
KO‘RSATISH STANSIYALARI FAOLIYATINING 
BOSHQARUV MODELI

Annotatsiya: Mazkur maqolada elektromobillarni texnik xizmat ko‘rsatish infratuzilmasini takomillashtirish jarayonida 
texnik xizmat ko‘rsatish stansiyalari faoliyatini boshqarish modeli ishlab chiqildi. Taklif etilgan model servisga kelayotgan 
elektromobil oqimini raqamli qabul qilish, yuqori kuchlanishli xavfsizlikni taʼminlash, zaryadlash va energiya resurslarini 
rejalashtirish, ehtiyot qismlar zaxirasini nazorat qilish asosida doimiy monitoring olib borish bosqichlarini yagona boshqa-
ruv konturiga birlashtiradi. Tadqiqot natijasida servis postlari bandligi, navbatda kutish vaqti, batareya holati, xizmat sifati 
va iqtisodiy samaradorlikni baholovchi formulalar tizimi taklif qilindi.

Kalit so‘zlar: elektromobil, texnik xizmat ko‘rsatish, servis stansiyasi, boshqaruv modeli, BMS diagnostikasi, yuqori kuch-
lanish xavfsizligi, zaryadlash infratuzilmasi.

Abstract: In this article, a model for managing the activities of service stations in the process of improving the infrastruc-
ture for servicing electric vehicles has been developed. The proposed model combines the stages of digital reception of 
the flow of electric vehicles arriving at the service, ensuring high-voltage safety, planning charging and energy resources, 
and continuous monitoring based on the control of spare parts reserves into a single control circuit. As a result of the 
research, a system of formulas was proposed for assessing the occupancy of service stations, queue waiting time, battery 
status, service quality, and economic efficiency.

Keywords: electric vehicle, maintenance, service station, control model, BMS diagnostics, high voltage safety, charging 
infrastructure 

K I R I S H
Jahon transport tizimida elektromobillar ulushining oshib borishi avtomobillarga texnik xizmat ko‘rsatish 

infratuzilmasiga yangi talablar qo‘ymoqda An’anaviy ichki yonuv dvigatelli avtomobillar uchun shakllangan 
TXK stansiyalarining ayrim texnologik jarayonlari elektromobillarning o‘ziga xos elektr va elektron tizimlariga 
moslashtirishni talab qiladi. Shu sababli elektromobillar uchun servis stansiyasi nafaqat ta’mirlash 
ustaxonasi, balki diagnostika, energetika, xavfsizlik, raqamli ma’lumotlar va mijozlar bilan ishlash jarayonlari 
integratsiyalashgan boshqaruv tizimi sifatida qaralishi zarur.

IEA ma’lumotlariga ko‘ra, 2025-yilda dunyo bo‘yicha elektromobillar savdosi 20 million donadan oshgan va 
har to‘rt yangi avtomobildan biri elektr avtomobil bo‘lgan. Bu jarayon servis bozorining ham qayta shakllanishiga 
olib keladi: zaryadlash stansiyalari soni, yuqori kuchlanish bilan ishlashga tayyor servis mutaxassislari, maxsus 
diagnostika skanerlari va BMS ma’lumotlarini tahlil qilish kompetensiyasi talab etiladi [1]. O‘zbekiston sharoitida 
ham elektromobillar importi va ulardan foydalanish hajmi ortib bormoqda. Masalan, 2025-yil yanvar–iyun 
oylarida mamlakatga olib kirilgan 24 355 ta yengil avtomobilning 14 356 tasi elektromobillar hissasiga to‘g‘ri 
kelgan [8].

Maqolaning ilmiy muammosi shundan iboratki, mavjud servis stansiyalarida elektromobillarga xizmat 
ko‘rsatish ko‘pincha ayrim servis mutaxassislarining tajribasi, import qiluvchi kompaniya tavsiyalari yoki qisqa 
muddatli amaliy ko‘nikmalar asosida bajariladi. Bunda ish oqimi, xavfsizlik ruxsatnomasi, energiya sarfi, mijoz 
kutish vaqti, ehtiyot qismlar ta’minoti va diagnostika jarayonlarini yagona boshqaruv tizimida integratsiyalash 
imkoniyati mavjud. Natijada stansiya quvvati to‘g‘ri rejalashtirilmaydi, navbat ortadi, takroriy murojaatlar 
ko‘payadi va batareya bilan bog‘liq muhim nosozliklar kech aniqlanishi mumkin.

Shu nuqtai nazardan, mazkur tadqiqotning maqsadi elektromobillar uchun texnik xizmat ko‘rsatish stansiyasi 
faoliyatini boshqarishning ilmiy asoslangan modelini ishlab chiqishdan iborat. Model servis stansiyasining 
tashkiliy tuzilmasi, texnologik jarayoni, resurs taqsimoti, xavfsizlik nazorati, zaryadlash infratuzilmasi va sifat 

ko‘rsatkichlarini yagona tizimda baholash imkonini beradi.

M A V Z U G A  O I D  A D A B I Y O T L A R  S H A R H I
Elektromobil servis infratuzilmasini boshqarishda xalqaro amaliyot uchta asosiy yo‘nalishga tayanadi. 

Birinchi yo‘nalish — texnik xavfsizlik va standartlashtirish; bunda yuqori kuchlanishli tizimlar, zaryadlash 
uskunalari, elektr izolatsiyasi, himoya qurilmalari va servis jarayonida xodim xavfsizligi ko‘riladi. Ikkinchi 
yo‘nalish — raqamli boshqaruv; bunda avtomobilning elektron boshqaruv bloklari, batareya boshqaruv tizimi, 
servis tarixi, diagnostika kodlari va mijoz ma’lumotlari yagona platformada yuritiladi. Uchinchi yo‘nalish — 
iqtisodiy samaradorlik; bunda postlar soni, servis mutaxassislarining bandligi, energiya sarfi, servis sikli va 
ehtiyot qismlar aylanmasi tahlil qilinadi.

ISO 9001:2015 sifat menejmenti yondashuvi jarayonlarni aniqlash, ularni rejalashtirish, nazorat qilish, 
natijalarni o‘lchash va doimiy yaxshilash tamoyillarini belgilaydi [3]. Elektromobil servis stansiyasida ushbu 
yondashuv mijoz murojaatidan yakuniy testgacha bo‘lgan barcha bosqichlarni hujjatlashtirish, mas’ul xodimni 
belgilash, bajarilgan ish natijasini o‘lchash hamda takroriy nosozlik sababini tahlil qilish imkonini beradi.

Zaryadlash va avtomobil-infratuzilma muloqoti bo‘yicha ISO 15118 seriyasi EV va EVSE o‘rtasida 
yuqori darajadagi aloqa, identifikatsiya, zaryadlashni optimallashtirish, Plug-and-Charge, kiberxavfsizlik va 
maxfiylik kabi masalalarni qamrab oladi [4]. IEC 61851-23:2023 esa DC zaryadlash uskunalarining energiya 
uzatish, kuchlanish chegaralari va ikki tomonlama quvvat almashinuvi bilan bog‘liq talablarini belgilaydi [5]. 
OCPP 2.0.1 bo‘yicha Open Charge Alliance sertifikatsiya dasturida asosiy zaryadlash stansiyasi funksiyalari, 
xavfsizlik, Smart Charging va ISO 15118 ni qo‘llab-quvvatlash kabi profillar ajratilgan [6]. Bu standartlar servis 
stansiyasida zaryadlash qurilmasi faqat qo‘shimcha xizmat emas, balki boshqaruv modelining muhim resursi 
ekanini ko‘rsatadi.

1-jadval
Elektromobil TXK stansiyasi boshqaruviga taʼsir etuvchi asosiy meʼyoriy-texnik yo‘nalishlar1

Yo‘nalish Meʼyoriy/texnik asos TXK boshqaruviga taʼsiri

Sifat menejmenti ISO 9001:2015 Jarayon, masʼuliyat, ichki audit va doimiy yaxshilashni 
belgilaydi

EV-EVSE aloqa ISO 15118-1:2019, ISO 
15118-20:2022

Zaryadlash, identifikatsiya, Plug-and-Charge va smart 
charging boshqaruvini asoslaydi

DC zaryadlash uskunasi IEC 61851-23:2023 Zaryadlash postlari xavfsizligi va quvvat chegaralarini 
rejalashtirishga xizmat qiladi

Zaryadlash tarmog‘i 
protokoli OCPP 2.0.1 Zaryadlash stansiyasini monitoring qilish, masofadan 

boshqarish va hisob-kitob tizimlarini integratsiya qiladi
Yuqori kuchlanish 

xavfsizligi
UNECE R100, ishlab 

chiqaruvchi reglamenti
Izolyatsiya, himoya, LOTO va xavfsizlik ruxsatnomasi 

tartibini talab qiladi

Elektromobillarga texnik xizmat ko‘rsatuvchi universal yoki ixtisoslashtirilgan servis stansiyasi qabul 
qilindi. Tadqiqot predmeti esa ushbu stansiyada mijoz oqimi, diagnostika, texnik xavfsizlik, resurs taqsimoti, 
zaryadlash, ehtiyot qismlar va sifat ko‘rsatkichlari o‘rtasidagi boshqaruv bog‘liqligidir.

T A D Q I Q O T  M E T O D O L O G I YA S I
Maqolada tizimli tahlil, jarayonli yondashuv, navbat nazariyasi elementlari, KPI asosidagi boshqaruv, 

risklarni baholash va texnik-iqtisodiy hisoblash usullaridan foydalanildi. Bunda TXK stansiyasi yopiq boshqaruv 
konturi sifatida qaraldi: kirishda elektromobil oqimi, mijoz talabi, nosozlik turi va avtomobilning servis tarixi 
mavjud; chiqishda esa bajarilgan ish sifati, mijozga topshirish va keyingi monitoring natijalari shakllanadi.

Boshqaruv modelining asosiy farqi shundaki, unda servis stansiyasi faqat mexanik ta’mirlash joyi 
sifatida emas, balki texnik diagnostika, energiya, axborot va xavfsizlik oqimlarini bir vaqtda boshqaradigan 
raqamli-infratuzilmaviy tizim sifatida ko‘riladi. Bu yondashuv elektromobil servisining o‘ziga xos xususiyatlarini 
— batareya degradatsiyasi, zaryadlash tezligi, issiqlik rejimi, yuqori kuchlanish xavfi va dasturiy ta’minot 
yangilanishlarini to‘liq hisobga oladi.

1	  Manba: ISO 9001:2015, ISO 15118:2019/2022, IEC 61851-23:2023, OCPP 2.0.1, UNECE R100 standartlari asosida muallif 
tomonidan tuzilgan.

2-jadval
Elektromobil TXK stansiyasining funksional boshqaruv modullari2

Modul Asosiy vazifa Nazorat ko‘rsatkichi

Qabul va identifikatsiya VIN, servis tarixi, mijoz talabi va 
kafolat holatini aniqlash

Qabul vaqti, noto‘g‘ri kiritilgan 
ma’lumotlar ulushi

HV xavfsizlik Avtomobilni kuchlanishdan ajratish, 
LOTO, izolyatsiya nazorati

Ruxsatnoma mavjudligi, xavfsizlik 
hodisasi

Diagnostika BMS, OBD, invertor, motor, zaryadlash 
portini tekshirish Tashxis aniqligi, takroriy murojaat

TXK/taʼmirlash Ish kartasi bo‘yicha bajarish, texnik 
mutaxassis va post taqsimoti Ish sikli, servis posti yuklanishi

Zaryadlash SOC rejalash, test zaryad, EVSE 
bandligini boshqarish kWh/ish, EVSE bandligi

KPI va tahlil Natijalarni dashboardga chiqarish, 
sabab-oqibat tahlili Samaradorlik indeksi

Taklif etilgan boshqaruv modeli besh pog‘onali tizimdan iborat: ma’lumotlarni yig‘ish, texnik holatni 
baholash, resurslarni rejalashtirish, servis jarayonini bajarish va natijalarni KPI orqali tahlil qilish. Ushbu 
pog‘onalar bir-biridan mustaqil emas, balki teskari aloqa orqali uzluksiz bog‘langan. Masalan, yakuniy testda 
aniqlangan nosozlik diagnostika algoritmini to‘ldiradi, ehtiyot qism yetishmasligi ombor me’yorlarini o‘zgartiradi, 
mijoz kutish vaqti esa postlar jadvalini qayta optimallashtirishga olib keladi.

Modelda texnik xizmat ko‘rsatish stansiyasining boshqaruv markazi servis menejeri yoki raqamli platforma 
shaklida bo‘ladi. Ushbu markaz elektromobil oqimini qabul qiladi, ish turini klassifikatsiya qiladi, xavfsizlik 
bosqichini belgilaydi, qaysi post va qaysi servis mutaxassisi jalb qilinishini aniqlaydi, zaryadlash postining 
bandligini tekshiradi va ish tugagandan so‘ng sifat nazoratini amalga oshiradi. Natijada har bir elektromobil 
uchun “servis pasporti” shakllanadi.

1-rasm. Elektromobil TXK stansiyasi faoliyatining integratsiyalashgan boshqaruv modeli3

1-rasmda ko‘rsatilgan modelda mijoz va elektromobil parki haqidagi ma’lumotlar dastlabki kirish nuqtasi 
hisoblanadi. Raqamli qabul moduli servis ishini rejalashtiradi. Shundan so‘ng yuqori kuchlanish xavfsizligi, 
BMS/OBD diagnostikasi, zaryadlash va energiya boshqaruvi, ehtiyot qismlar logistikasi hamda KPI monitoringi 
orqali yakuniy qaror shakllantiriladi. Modelning muhim jihati — “qaror qabul qilish va doimiy yaxshilash” bloki 
yana rejalashtirish moduliga qaytadi. Bu ISO 9001 dagi PDCA tamoyiliga mos keladi.

2	  Manba: Muallif tomonidan ishlab chiqilgan.
3	  Manba: Muallif tomonidan ishlab chiqilgan.

T A H L I L  V A  N A T I J A L A R
Elektromobil servis jarayonida xavfsizlik va diagnostika ketma-ketligi an’anaviy avtomobil servisidan farq 

qiladi. Masalan, oddiy shassi yoki salon bilan bog‘liq ishlar yuqori kuchlanish konturiga tegmasligi mumkin, 
biroq batareya, invertor, motor, DC/DC konvertor yoki zaryadlash porti bilan bog‘liq ishlar albatta HV xavfsizlik 
ruxsatnomasini talab qiladi. Shu sababli boshqaruv algoritmi ish turini birinchi bosqichdayoq xavf darajasi 
bo‘yicha ajratishi kerak.

2-rasm. Elektromobilga texnik xizmat ko‘rsatish jarayonining raqamli boshqaruv algoritmi4

Algoritmning birinchi bosqichida mijoz onlayn yoki bevosita ro‘yxatdan o‘tadi. Ikkinchi bosqichda avtomobil 
qabul qilinadi va xavfsizlik tekshiruvi bajariladi. Uchinchi bosqichda diagnostika skaneri orqali BMS, OBD, 
zaryadlash moduli, invertor va issiqlik boshqaruvi bo‘yicha kodlar olinadi. To‘rtinchi bosqichda ish hajmi 
baholanadi, beshinchi bosqichda post va servis mutaxassisi taqsimlanadi. Yakuniy bosqichda test zaryad, yo‘l 
sinovi yoki dasturiy verifikatsiya orqali natija tekshiriladi. Barcha ma’lumotlar KPI bazasiga yoziladi.

Boshqaruv modelini amaliy qo‘llash uchun servis oqimini miqdoriy baholash zarur. Elektromobillar soni, 
xizmatga kelish chastotasi, mavsumiy koeffitsiyent va ish vaqti servis stansiyasining minimal quvvatini aniqlaydi. 
Elektromobillar uchun xizmat oqimining o‘rtacha intensivligi quyidagicha ifodalanadi:

ƛ=(NEV  fTXK  km) Ty 	  (1)
bu yerda 
λ - bir ish kuniga to‘g‘ri keladigan xizmatga kelish intensivligi, dona/kun; 
NEV - hududdagi elektromobillar soni; 
fTXK - bir elektromobilning yil davomidagi o‘rtacha servisga murojaat qilish chastotasi; 
km - mavsumiy yuklama koeffitsiyenti; 
Ty - yillik ish kunlari soni.
Servis postining o‘tkazish qobiliyati ish davomiyligi bilan belgilanadi:

		       (2)

bu yerda 
μ - bitta postning kunlik xizmat ko‘rsatish qobiliyati, dona/kun; 
H - postning bir kundagi foydali ish vaqti, soat; 
- bitta elektromobilga sarflanadigan o‘rtacha servis vaqti, soat. 
Agar stansiyada s ta post bo‘lsa, yuklanish koeffitsiyenti quyidagicha aniqlanadi:
Taklif etilgan modelning amaliy qiymatini ko‘rsatish uchun shartli servis stansiyasi misolida ssenariy 

hisoblash bajarildi. Hisobda hududdagi elektromobillar soni 10 000 dona, bir elektromobilning yiliga o‘rtacha 
1,8 marta servisga murojaati, mavsumiy koeffitsiyent 1,15 va yillik ish kunlari 300 kun deb qabul qilindi. Bunda 
kunlik oqim intensivligi quyidagicha bo‘ladi:

λ = (10 000 · 1,8 · 1,15) / 300 = 69 dona/kun.    (3)
Agar bitta post kuniga 8 soat ishlasa va bitta elektromobilga o‘rtacha 1,7 soat sarflansa, bitta postning 

o‘tkazish qobiliyati μ = 8,1  7 = 4,7 dona/kun bo‘ladi. 18 ta post mavjud bo‘lsa, umumiy quvvat 84,6 dona/
kuni tashkil etadi va yuklanish koeffitsiyenti ρ = 69 84,6 = 0,82 ga teng bo‘ladi. Bu qiymat qabul qilinadigan 
ish rejimiga mos keladi. Agar postlar soni 15 taga kamaytirilsa, ρ=0,98 bo‘lib, kutish vaqtining ortishi ehtimoli 
yuzaga keladi. 

3-jadval

4	  Manba: Muallif tomonidan ishlab chiqilgan.

 Servis postlari soni bo‘yicha ssenariy hisoblash natijalari5

Variant Postlar 
soni

Kunlik quvvat, 
dona/kun ρ Boshqaruv xulosasi

A 15 70,5 0,98 Navbat yuqori, qo‘shimcha quvvat zaxirasi 
mavjud emas

B 18 84,6 0,82 Samarali yuklanish darajasi, barqaror xizmat
C 22 103,4 0,67 Navbat kam, lekin postdan foydalanish past

Jadvaldan ko‘rinadiki, TXK stansiyasi quvvatini tanlashda faqat maksimal mijoz soniga emas, balki servis 
posti yuklanishi va iqtisodiy samaradorlikning muvozanatiga e’tibor berish zarur. A variantda postlar yetishmaydi, 
C variantda esa resurs ortiqcha bo‘lishi mumkin. B variantda postlar bandligi yetarli, navbat nazorat qilinadi va 
xodimlar ortiqcha yuklanmaydi.

Elektromobillarga xizmat ko‘rsatish jarayonida ish hajmi an’anaviy avtomobil servisidagi motor moyi, 
yonilg‘i tizimi yoki chiqindi gaz nazorati kabi operatsiyalardan sezilarli farq qiladi. Asosiy e’tibor batareya holati, 
zaryadlash konturi, elektron boshqaruv bloklari, issiqlik rejimi va yuqori kuchlanish xavfsizligiga qaratiladi. 
Shu sababli servis stansiyasida maxsus HV zona, izolyatsiya o‘lchagich, termal kamera, diagnostika skaneri, 
zaryadlash porti testeri va BMS ma’lumotlarini tahlil qiluvchi dasturiy vosita bo‘lishi kerak.

3-rasm. Elektromobil TXK ish hajmining funksional bo‘linishi6

3-rasmdan ko‘rinadiki, batareya SoH va BMS diagnostikasi eng katta ulushni egallaydi. Chunki batareya 
elektromobilning eng qimmat va texnik jihatdan murakkab komponentidir. Yuqori kuchlanish xavfsizligi alohida 
ulush sifatida ajratilishi zarur, chunki bu bosqichni tashlab ketish xizmat sifati bilan emas, balki bevosita inson 
hayoti va uskunalar xavfsizligi bilan bog‘liq risklarni oshiradi.

5	  Manba: Muallif hisob-kitoblari asosida tuzilgan.
6	  Manba: Muallif hisob-kitoblari asosida tuzilgan.

4-rasm. Elektromobil parki o‘sishi sharoitida TXK talabining prognoz ssenariysi7

Servis stansiyasida boshqaruv qarori real vaqtga yaqin ma’lumotlarga asoslanishi kerak. Masalan, BMS 
diagnostikasida batareya harorati me’yordan yuqori bo‘lsa, avtomobilni tez zaryadlashga yuborish emas, balki 
sovutish tizimini tekshirish kerak. Agar zaryadlash portida aloqa xatosi aniqlansa, kabelni almashtirish bilan 
cheklanishdan oldin ISO 15118/OCPP muloqot holati va EVSE konfiguratsiyasi tekshiriladi. Bunday yondashuv 
noto‘g‘ri bajarilgan ta’mirlash ishlarini kamaytiradi.

Elektromobil servis stansiyasini takomillashtirish birdaniga barcha uskunalarni almashtirishni anglatmaydi. 
Eng maqbul yondashuv bosqichma-bosqich modernizatsiyadir. Dastlab mavjud stansiyada elektromobil 
qabul qilish va xavfsizlik tartibi ishlab chiqiladi. Keyin diagnostika uskunalari va HV zona ajratiladi. Uchinchi 
bosqichda zaryadlash postlari, energiya hisoblagichlari va servis dasturi integratsiya qilinadi. Oxirgi bosqichda 
KPI dashboard, ichki audit va doimiy yaxshilash mexanizmi ishga tushiriladi.

4-jadval
Elektromobil TXK stansiyasini bosqichma-bosqich takomillashtirish mexanizmi8

Bosqich Amalga oshiriladigan ish Kutiladigan natija

1-bosqich EV qabul qilish reglamenti, xavfsizlik 
yo‘riqnomasi, LOTO tartibi Xavfsizlik va mas’uliyat aniqlanadi

2-bosqich BMS/OBD diagnostika, izolyatsiya 
o‘lchash, termal nazorat uskunalari

Nosozlikni erta aniqlash imkoniyati 
oshadi

3-bosqich AC/DC zaryadlash posti va energiya 
monitoringi

Test zaryad va EVSE bandligi 
boshqariladi

4-bosqich Ehtiyot qismlar zaxira me’yori va 
yetkazib beruvchi bazasi

Kutish vaqti va taʼmirlash kechikishi 
kamayadi

5-bosqich KPI dashboard, ichki audit va mijoz 
fikrini tahlil qilish Doimiy yaxshilash tizimi shakllanadi

Taklif etilgan mexanizmning iqtisodiy samarasi uchta asosiy manba hisobiga shakllanadi: birinchidan, 
postlar bandligi optimallashadi; ikkinchidan, takroriy murojaatlar va noto‘g‘ri tashxis xarajatlari kamayadi; 
uchinchidan, mijoz kutish vaqti qisqarishi hisobiga stansiya o‘tkazish qobiliyati ortadi.

Taklif etilgan boshqaruv modeli elektromobil servis stansiyasining texnik va tashkiliy jihatlarini birgalikda 
ko‘radi. Uning ustunligi shundaki, unda har bir servis operatsiyasi yakuniy KPI bilan bog‘langan. Masalan, 
diagnostika sifati takroriy murojaatlar orqali, zaryadlash boshqaruvi kWh/ish orqali, postlar samaradorligi ρ 
koeffitsiyenti orqali, mijozga ta’sir esa kutish vaqti va qoniqish indeksi orqali baholanadi. Bu yondashuv servis 
stansiyasida ma’lumotlarga asoslangan boshqaruv tamoyillarini shakllantirish imkonini beradi.

Modelning yana bir muhim tomoni — xavfsizlikning alohida boshqaruv moduli sifatida ajratilishidir. 

7	  Manba: IEA Global EV Outlook 2026 ma’lumotlari asosida muallif tomonidan ishlab chiqilgan.
8	  Manba: Muallif tomonidan ishlab chiqilgan.

Elektromobilda 400 V va undan yuqori kuchlanishli tizimlar mavjud bo‘lishi mumkin. Shu sababli HV tizimga 
tegishli har qanday ish oldidan avtomobilni xavfsiz holatga keltirish, kuchlanishni tekshirish, izolyatsiya 
darajasini baholash va ishga ruxsatnomani rasmiylashtirish majburiy bo‘lishi kerak. Bu talabni oddiy “usta 
ehtiyot bo‘lsin” darajasida emas, balki boshqaruv reglamenti darajasida belgilash zarur.

Biroq, modelni joriy etishda ayrim cheklovlar mavjud. Birinchidan, malakali HV mutaxassislar yetishmasligi 
mumkin. Ikkinchidan, ayrim elektromobil brendlari diagnostika ma’lumotlarini yopiq platformalarda saqlaydi. 
Uchinchidan, zaryadlash postlari elektr tarmog‘i quvvati bilan cheklanadi. To‘rtinchidan, ehtiyot qismlar importi 
va yetkazib berish muddati servis sikliga bevosita ta’sir qiladi. Shu bois boshqaruv modeli mahalliy sharoitga 
moslashtirilishi, xodimlar doimiy o‘qitilishi va ishlab chiqaruvchi brendlar bilan texnik axborot almashinuvi yo‘lga 
qo‘yilishi lozim.

X U L O S A  V A  T A K L I F L A R
Elektromobillar sonining o‘sishi TXK stansiyalarini an’anaviy servisdan raqamli, xavfsizlikka yo‘naltirilgan 

va energiya resurslarini boshqaruvchi infratuzilmaga aylantirishni talab qiladi. 
Taklif etilgan boshqaruv modeli qabul, HV xavfsizlik, diagnostika, zaryadlash, ehtiyot qismlar, ishchi kuchi 

va KPI monitoringini yagona boshqaruv konturida birlashtiradi. 
Servis postlari soni λ, μ va ρ koeffitsiyentlari asosida tanlansa, stansiya navbatni kamaytirish va postlardan 

samarali foydalanish imkoniga ega bo‘ladi. 
Batareya SoH, takroriy murojaat, energiya sarfi va kutish vaqti kabi KPIlar elektromobil TXK sifatini 

miqdoriy baholashga imkon beradi. 
Modelni bosqichma-bosqich joriy etish mavjud servis stansiyalarini xizmat jarayonini sezilarli to‘xtatmasdan 

modernizatsiya qilish, xodimlar malakasini oshirish va elektromobil infratuzilmasini ilmiy asosda rivojlantirishga 
xizmat qiladi.

